
Bases de datos y sistemas de categorizacion donde esta incluida la
revista:

ISOC y DICE (Consejo Superior de Investigaciones Cientificas),
Dialnet, Latindex, CIRC (Clasificacion Integrada de Revistas
Cientificas).

Juan M. Carrasco Gonzélez, director de la revista, tiene el placer de anunciar
que Limite. Revista de Estudios Portugueses y de la Lusofonia ha sido
aceptada para su indexacion en el Emerging Sources Citation Index, la nueva
edicion de Web of Science. Los contenidos de este indice estin siendo
evaluados por Thomson Reuters para su inclusiéon en Science Citation Index
Expanded™, Social Sciences Citation Index®, y Arts & Humanities Citation
Index®. Web of Science se diferencia de otras bases de datos por la calidad
y solidez del contenido que proporciona a los investigadores, autores,
editores e instituciones. La inclusion de (Revista) en el Emerging Sources
Citation Index pone de manifiesto la dedicacién que estamos llevando a
cabo para proporcionar a nuestra comunidad cientifica con los contenidos
disponibles mas importantes e influyentes



Limite

Revista de Estudios Portugueses y de la Lusofonia

Namero 11.2 — 2017 - Lingtistica Historica

SUMARIO / SUMARIO
Lingtifstica Historica
Juan M. Carrasco Gonzalez y Raquel Alonso Parada - Introducion:
Linguistica Historica
Anselmo Lopez Carreira — Inés de Castro e Pedro Madruga. Duas
tentativas de union entre Galicia e Portugal na baixa Idade Media
Francisco Javier Tovar Paz — Valerio del Bierzo sobre la Peregrinatio
Egeriae: Deixis del género literario y sentido de la epistola
Ramén Marifio Paz — Sobre algunhas concomitancias luso-galaicas
do “Vocabulario de Palavras e Modos de Falar do Minho, e Beira,
&c.” (1728) de Raphael Bluteau
Concepcion Alvarez Pousa — As variedades vianesa e a frieiresa-
portela do galego oriental e as stas afinidades co portugués
Xosé Henrique Costas Gonzalez — Os actuais subsistemas de
sibilantes nas falas do val do rio Ellas ou de Xélima e as
dificultades para a sua normativizacion conxunta

Varia

Angélica Garcfa-Manso — Adaptaciones filmicas de los textos de
Fernando Pessoa: clave de lectura para Filme do Desassossego

Isabel Cristina Mateus —Entre as margens e o centro: Fialho de
Almeida, um retrato (im)possivel

Miguel Angel Buil Pueyo — Recordando a Fialho de Almeida,
cuentista y polemista en su 160 aniversario

Julie M. Dahl — Portuguese Memories Made in Spain: How the
Spanish Television Series Cuéntame como paso became Conta-me
como foi

Resefias /recensbes

Raquel Alonso Parada — Ramoén Marifio Paz & Xavier Varela
Barreiro, A lingua galega no solpor medieval. Santiago de
Compostela, Consello da Cultura Galega, 2016

Tania Regina Teixeira Monteiro - Herminia Malcata, Hoje em Dia,
Lisboa, LIDEL, 2016

lolanda Ogando Gonzéilez - Fernando Albuquerque Costa /
Elisabete Cruz, Atividades para Inclusdo Digital de Adultos.
Propostas para todos quantos trabalham com adultos em

13-33

35-55

57-77

79-109

111-132

135-153

155-172

173-193

195-214

217-219

220-222

223-225



contextos formais, ndo formais ou informais, Lisboa, Instituto de
Educacdo, Universidade de Lisboa, 2016

Xosé Manuel Dasilva - Luis de Camdes, Os Lusiadas, Sevilla,
Editorial Renacimiento, 2016.

M? Jestis Ferndndez Garcfa — Carlos Taibo, Comprender Portugal,
Madrid, La Catarata, 2015

Normas de publicacién / Normas de publicagdo

226-229

229-235

237-242



Limite

Revista de Estudios Portugueses y de la Lusofonia

Vol. 11.2 — 2017 - Historical Linguistics

SUMMARY
Historical Linguistics

Juan M. Carrasco Gonzélez & Raquel Alonso Parada — Introduction:
Historical Linguistics

Anselmo Lépez Carreira — Inés de Castro and Pedro Madruga. Two
Attempts at Union between Galicia and Portugal in the Late
Middle Ages

Francisco Javier Tovar Paz — Valerio del Bierzo on the Peregrinatio
Egeriae: Deixis and Literary Genre and Meaning of the Epistle

Ramén Marifio Paz — Reflections on Luso-Galician Concomitances
in “Vocabulario de Palavras e Modos de Falar do Minho, e Beira,
&c.” (1728) by Raphael Bluteau

Concepcién Alvarez Pousa — Eastern Galician Varieties from Viana
and from As Frieiras-As Portelas and Their Similarities with
Portuguese

Xosé Henrique Costas Gonzilez — The Current Subsystems of
Sibilant Sounds in the Dialects of the Ellas or Xalima Valley and
the Difficulties of a Unified Writing

Varia

Angélica Garcfa-Manso — Film Adaptations of texts by Fernando
Pessoa: reading keys for Filme do Desassossego

Isabel Cristina Mateus —Between the Margins and the Center: Fialho
de Almeida, an (Im)possible Portrait

Miguel Angel Buil Pueyo — Remembering Fialho de Almeida,
Portuguese Story Teller and Polemicist on his 160th Anniversary

Julie M. Dahl — Portuguese Memories Made in Spain: How the
Spanish Television Series Cuéntame como paso became Conta-me
como foi

Reviews

Raquel Alonso Parada — Ramén Marifio Paz & Xavier Varela
Barreiro, A lingua galega no solpor medieval. Santiago de
Compostela, Consello da Cultura Galega, 2016

Tania Regina Teixeira Monteiro - Herminia Malcata, Hoje em Dia,
Lisboa, LIDEL, 2016

lolanda Ogando Gonzéilez - Fernando Albuquerque Costa /
Elisabete Cruz, Atividades para Inclusdo Digital de Adultos.
Propostas para todos quantos trabalham com adultos em

13-33

35-55

57-77

79-109

111-132

135-153

155-172

173-193

195-214

217-219

220-222



contextos formais, ndo formais ou informais, Lisboa, Instituto de
Educacdo, Universidade de Lisboa, 2016

Xosé Manuel Dasilva - Luis de Camdes, Os Lusiadas, Sevilla,
Editorial Renacimiento, 2016

M2 Jesas Fernandez Garcfa — Carlos Taibo, Comprender Portugal,
Madrid, La Catarata, 2015

Standards of Publication

223-225

226-229

229-235

237-242



Limite. 1SSN: 1888-4067
Vol. 11.2, 2017, pp. 13-33

Inés de Castro e Pedro Madruga. Daas tentativas de
unién entre Galicia e Portugal na baixa Idade Media

Anselmo Loépez Carreira

Resumo

A partir dunha comiin orixe prehistérica e dentro dunha historia
medieval caracterizada pola proximidade entre Galicia e Portugal,
en dous momentos concretos da baixa Idade Media, primeiro en
1369-1386 e logo en 1474-1479, producironse movementos
explicitos tendentes & union entre ambos reinos.

Palabras clave: Alianza anglo-portuguesa burguesia — duque de
Lancaster — Fernando | de Portugal — Ferndo Lopes — Froissart —
lexitimismo — lifiaxe dos Castro — moeda portuguesa — nobreza
condal — Pedro Lopez de Ayala — Pedro Madruga — revolucion
portuguesa — sefiorfo — Xoan Fernandez de Andeiro.

Abstract:

A common prehistoric origin and a shared mediaeval history,
characterised by the vicinity between Galicia and Portugal, in two
particular moments of the late Middle Ages, first in 1369-1386 and
afterwards in 1474-1479, produced explicit movements tending
toward unity between both kingdoms.

Keywords: Anglo-Portuguese alliance - bourgeoisie — Duke of
Lancaster — Ferdinand Lopes — Froissart — Legitimacy — Lineage,
Portuguese currency — Condal nobility — Pedro Lopez de Ayala —
Pedro Madruga — Portuguese Revolution — Estate — Xoan Fernandez
de Andeiro.

Introducién: biograffa, mito e historia

A finais do século pasado, sobre todo nos anos noventa, os
estudos historicos emprenderon retornos (tournants) desde os
métodos vixentes desde décadas atrds cara a enfoques que

parcialmente estiveran en uso en tempos anteriores, menosprezados
nesa altura polo predominio de metodoloxias que se impuxeran con
vigor a mediados desa mesma centuria, encamifiadas a anélise das
estruturas profundas, particularmente econémicas e socioldxicas,
preocupadas polas dialécticas a longo prazo e pola accién histérica
colectiva.

Metodoloxias que sen dabida resultaban da aplicacién do
arsenal epistemoléxico marxista, ainda que tal paternidade quixese
en moitos casos ser disimulada, como acontecfa, por exemplo, na
denominada Ecole des Annales por parte dos sucesores de Marc
Bloch. Era o sino dos tempos, nunha época de grande efervescencia
social protagonizada polo movemento obreiro e as correntes de
esquerda, ambiente ao que non podian substraerse os métodos de
estudo da sociedade; mais o certo é que o materialismo histérico,
coa sta diseccion en infra e superestruturas, o recofiecemento do
factor econémico en dltima instancia no devir da historia ou a
atribucién ao conxunto da sociedade do seu papel coral na
evolucion da Humanidade, introduciu un novo instrumental do que
xa non se pode prescindir. Como dirfa Georges Duby, «instrumentos
que permiten resolver contradicions» (Armas & Lopez 1996: 510).

Mais os retornos finiseculares reaccionaban contra o que se
sentia como excesiva abstraccion da historia, onde o Home, actor
bésico, se disolvia na multitude, aparentemente movida por resortes
que escapaban por completo & sta vontade, ou en procesos que o
lector podia percibir como impersonais. No reforno o individuo
emerxe de entre os modelos abstractos (Goff 1995: 163). E ainda que
a historia a fai a especie e o individuo fai a sta biograffa, tanto no
momento da investigacion como, ainda mais, no da exposiciéon e
divulgacion, a historia esixe non perder de vista o personaxe, para a
través del —como afirma, de novo, Duby- «chegar a saber mais sobre
a sociedade, da mesma maneira que para estudar a arte se pode
partir dun monumento» (1991: 193-194).

Velaquf, xustamente, onde radica o limitado percorrido do
retorno: elementos da historia clasica, da vella historia, reutilizados
agora baixo unha nova perspectiva, coa finalidade de mellor
iluminar unha visibn de conxunto, e non como especificos
obxectivos por si mesmos nin como pezas revoltas de procesos
inconexos e, por iso, incomprensibles.

14 Limite, vol. 11.2, 13-33

Porque non se pode disimular que o novo enfoque vifia da
man do pensamento feble emanado das ruinas do muro de Berlin,
vaticinando o final da historia e a obsolescencia dos alcumados
grandes relatos e, por tanto, dos procesos historicos a longo prazo e
da propia dialéctica historica, substituidos por teses minimalistas. S6
habfa acontecementos (événements), sometidos a impredicible lei da
indeterminacién, e a acciéon colectiva era substituida pola
arbitrariedade individual.

Verdadeiramente era o fin da Historia!

A realidade apresurouse moito, por medio da crise de enormes
proporciéns en que estamos inmersos, en demostrar que a ameaza
era infundada. O parafso non chegou e a Historia esta chamada a
continuar o seu curso.

Por fortuna, na adecuacién metodoloxica propiciada por
aquel revisionismo cultivador de microhistorias que se deu en
chamar historia en migallas tomaron parte historiadores dotados de
probada competencia profesional, dando a luz unha nova historia
(nouvelle histoire), que desde logo non era tan nova na medida en
que daba acollida a perspectivas parciais propostas pola Aistoria
evenemencial, botando man da narraciéon de acontecementos, da
biograffa de personaxes relevantes, mesmo de fendémenos da
natureza, pero si que o era desde o momento en que todas esas
pezas non limitaban a si mesmas o horizonte, senén que contribuian
& construcion dunha imaxe global; ou sexa, a Aistoria total.

Jacques le Goff (1995: 159 e 161-163) entende o
acontecemento puntual como un condensado de historia, e na vida
dun personaxe advirte a «encarnaciéon concreta» dos grandes
movementos da historia politica, econémica, social, cultural, etc.

E no seu contexto xeral, ou sexa nas coordenadas da historia,
onde as biografias e acontecementos particulares —ciclos de curta
duracion- cobran entidade social e se fan comprensibles, ao tempo
que dotan de dimension humana os procesos de longo percorrido,
que en si mesmos puideran semellar sobrehumanos.

Polo demais (por se cundise algin temor que compra disipar),
nos Gltimos tempos constitase un novo fournant, procedente dos
ambitos anglo-saxéns pero en expansion xeneralizada, esta vez
revalorizando a longa duracién, para «reconciliar asi [a historia] co
seu rol de ciencia social critica» (Armitage & Guldi 2015: 318).

Limite, vol. 11.2, 13-33 15

Canto vimos de expofier xustifica o método seguido nestas
paxinas, nas que se recorre a biografia, mesmo ao mito, como nucleo
arredor do cal se fixan dous procesos histéricos, dous momentos de
especial atraccion politica entre Galicia e Portugal na Idade Media.
Para sermos exactos, biografias de personaxes mitificados; non
exactamente mitos.

De todas formas, compre restablecer a importancia dos mitos,
dotados de incuestionable valor cultural e de gran utilidade non xa
na vertebracion dunha sociedade', senébn mesmo no procedemento
historiografico, sempre que saibamos colocalos no lugar que
corresponde, pois tamén a lenda ten a sGa utilidade para o
cofecemento dos acontecementos historicos, visto que, a fin de
contas, «todos vivimos da ensinanza das fabulas» (Picaud 1982: X-
X1), e estando de acordo con Gadamer (como estamos) en que «o
trénsito do histérico ao mitico é fluido», posto que o mito «é algo asi
como unha memoria viva» (1987: 63). Enténdese ent6én que na
Deificacion de Homero de Arkelaos de Triene, relevo de marmore
esculpido no séc. Il a.C., existente no Brittish Museum, Mito e
Historia aparezan oficiando conxuntamente un sacrificio’. Tratase,
en fin, de afrontar o fenémeno mitico sen abandonar o /ogos (Melich
1987: 11).

Porén, Inés de Castro e Pedro Madruga son figuras
rigorosamente histéricas, non exactamente mitos. Non son ficticias,
«non comprometen a orde do universo» nin acadan «significacion
cosmica», pois sittanse lonxe do «mundo das esencias» onde reside
o mito (Grimal 1982: 16), pero ambos admiten esa cualificacién nun
sentido mais extenso, por canto chegaron a adquirir o «valor de
prototipo» que lles reserva un lugar excepcional na historia.

De Inés de Castro era mitica xa en vida a sGa beleza e
esvelteza, que lle valia o apelativo de colo de garza, pero foi a sta
morte traxica (asasinada en 1355 por orde de Afonso IV de Portugal)
e a truculenta venganza do seu home, o rei Pedro (fillo de Afonso
IV)’, o que a converteron en personaxe literario, protagonista dun
fecundo repertorio. A Pedro Madruga tamén o acompafiou o mito en

! Lémbranos Gadamer que a historia mitica dun heroe desemboca «na orde comin da
veneracion cultual en que todos se saben unidos» (Gadamer 1987: 34-35).

2 Debemos esta observacion Charles Picaud (1982: p. Ix).

3 Exhumada da stia sepultura anos despois de morta e sentada no trono, Pedro obrigou
a aristocracia a recofecela como raifia bicandolle a man. Os asasinos foron
executados.

16 Limite, vol. 11.2, 13-33

vida, paradigma do violento cabaleiro feudal, e igualmente a morte,
misteriosa, encheu a lenda, ata o extremo de chegar a ser
identificado con Cristovo Colén. Detras de ambas figuras e das
correspondentes figuracions subxacen acontecementos histéricos dos
que o mito é expresion cifrada, que corresponde 4 historia desvelar.

Un pasado compartido por Galicia e Portugal

Os dous momentos nos que Inés de Castro e Pedro Alvarez
foron actores son puntuais resaltes da atraccion entre Galicia e
Portugal, dentro dunha tendencia continua de duracién secular (ou
milenaria) na que seria arbitrario establecer data inicial mais que
pola pura necesidade de acoutar o tema, posto que o espazo
ocupado por Galicia e boa parte de Portugal constituiu unha unidade
desde tempos remotos, prehistéricos. A cultura castrexa non tifa por
[imite o rio Mifio, como tampouco a provincia romana de Gallaecia,
nin o reino suevo nin o altomedieval, sen nada disto desbotar a
existencia de trazos particulares a unha beira e a outra do rio.

O nacemento do reino de Portugal pode ser tomado como
punto de partida aceptable, mais tendo sempre en conta que o feito
politico da sGa separaciéon do conxunto galaico, efectuada ao longo
do século XlI, non interrompeu a fluidez da relacions a ambas
bandas das raias; non s6 entre os estratos populares, onde a
familiaridade persiste ata o presente, sen6n nin sequera entre as elites
aristocréticas, que conservan ao longo de toda a Idade Media un
marcado caracer transfronteirizo, sobre todo a nobreza.

No mesmo proceso de nacemento do novo reino é notorio o
rol de Fernando Pérez de Traba, pertencente & mais elevada nobreza
condal galega (fillo de Pedro Foilaz), casado coa condesa-rafiia
Tareixa de Portugal, nai de Afonso Henriquez. O prof. Humberto
Baquero ten reparado na permeabilidade medieval da fronteira
galego-portuguesa, un espazo sen discontinuidade demografica, ao
contrario do que se observa nas outras zonas (Baquero 1990: 38).

Mais dentro desta constante caracterizada pola proximidade,
nas ddas ocasiéns en que nos imos deter manifestouse de forma
explicita a intencién de integracion baixo unha mesma coroa.

Inés de Castro no seu contexto historico

A presenza e traxico final de Inés de Castro en Portugal non
obedecia a factores circunstanciais, ainda que nés a descubramos
formando parte do séquito de Costanza Manuel cando, en 1340,

Limite, vol. 11.2, 13-33 17

acode esta a Portugal para casar co infante Pedro, fillo de Afonso 1V,
matrimonio do que nacera o futuro rei —de importancia capital nesta
nosa historia- Fernando I. O falecemento de Costanza Manuel
(galega tamén ela, por parte de nai) en 1345 deixa libre o camifio
para a explicita unién de Inés co infante (talvez xa iniciada
previamente), da que naceran varios fillos, frustrados aspirantes a
coroa portuguesa, mais tamén para o asasinato de Inés en 1355.

Inés formaba parte da mais importante lifiaxe condal galega,
os Castro, con forte implantacién en Portugal antes e despois da sta
vida e morte, de borrosa datacién no inicio, pero de conclusién
definitiva nos acontecementos que culminaron coa revolucién
portuguesa de 1383 e a entronizaciéon de Xoan de Avs, fillo tamén el
de Pedro e por tanto medio irman dos fillos de Inés.

PEDRO I de Port. (+1367)

= -
= =S
= S
cc. ce N e
S
// \\\
Costanza Manuel INES Tareixa Lourenzo
(¥1345) (t1355)
DINis XOAN Xoan de Avis——— Filipa
(¥1403) (+1396) (+1433) de Lancaster
Xoan le=——= Beatriz Duarte Henrique o Navegante
de Castela
Afonso V— —— Xoana

(La Beltraneja)

O pai de Inés, Pedro Fernandez de Castro o da Guerra,
criarase en Portugal, en contacto directo coa casa real. Sendo logo
Adiantado de Galicia polo rei Afonso XI, recusou actuar militarmente
contra Afonso IV de Portugal cando este entrou por Galicia e asediou
Salvaterra en 1336-37, aducindo precisamente a sta débeda co rei
portugués®, e xa antes se mostrara igualmente remiso (aqui a cronica
non explicita o motivo), cando ese mesmo rei enviara tropas para
descercar Badaxoz en contra do castelan®.

4 Cronica de Alfonso XI, Cap. 184 (en Rosell 1914-1919: t. I).
5 Crénica de Alfonso X1, Cap. 166 (en Rosell 1914-1919: t. I).

18 Limite, vol. 11.2, 13-33

Tras a morte de Pedro Ferndndez (1343) a cabeza da lifaxe
pasa ao seu primoxénito, Fernando Ruiz de Castro, medio irman de
Inés (a nai del era Isabel Ponce de Ledn e a dela Aldonza Lourenzo
de Valadares). El foi o principal e inquebrantable valedor do rei
Pedro | de Castela fronte a conspiracion aristocratica encabezada por
Henrique de Trastdmara. Cando o rei foi asasinado en Montiel en
1369 o propio Fernando de Castro estaba ali e caeu preso. Logrou
fuxir, pasandose a Portugal, en 1370, durante o cerco de Guimaraes,
polo que non tivo ocasion de participar persoalmente na efémera
intervencion de Fernando | de Portugal en Galicia, finalizada pouco
antes. Porén, foron os nobres do seu entorno os que impulsaron esa
aventura, sen dabida animada por el, e desde logo polo seu outro
medio irman (irman enteiro de Inés), Alvaro Pérez de Castro, & sazon
conde de Arraiolos e primeiro condestable de Portugal.

Estevo Fernandez de Castro (+1307)
Pedro Fernandez de Castro o da Guerra (71342)

Alvaro Pérez Milia
(+1384)

Fernando Ruiz Xoana
(t1376) (t1374)

Dinis Xoan
(+1403) (11396)
(infantes de Portugal)

En efecto, unha vez morto Pedro |, en Castela foi entronizado
Henrique 1, mais non puido estender a sta autoridade a Galicia,
s6lido nacleo petrista. Tamén aqui habfa, naturalmente, un notable
sector trastamarista, formado non s6 polo episcopado, sen6én tamén
por nobres, como se porfa de manifesto na resolucion final do
conflito, momento en que emerxera toda unha nobreza de cabaleiros
presta a ascender ao cumio da sociedade galega, meta que desde
logo acadaran, constituindo as principais casas nobres do remate da
Idade Media galega. Mais de momento o predominio dos Castro e
dos seus parciais neutralizaba a esoutra nobreza de segunda fila. En
canto ao episcopado, todo el trastamarista, ficaba seriamente
advertido polo ostentoso asasinato con que Pedro | se despedira de

Galicia camifio de Inglaterra, en 1366, cando o propio arcebispo e o
dedn compostelans foron executados por dous nobres galegos co
asentimento e contemplacién do monarca; o arcebispo en plena rta
e o dedn ao pé do altar da Catedral, onde confiara gozar de
inmunidade.

A campafia de Fernando | de Portugal en Galicia

Por iso, inmediatamente despois do asasinato de Pedro |
(1369) o rei Fernando | de Portugal, bisneto de Sancho IV de Castela,
foi requirido para facerse co dominio do reino de Galicia, realizando
unha rapida e triunfal incursién, na que contou coa voluntaria
adhesion das poboacions.

O periplo de Fernando | conta con suficientes fontes de
informacion, de natureza diversa. Séguese principalmetne a través da
crénica do portugués Ferndo Lopes, quen dedica un libro enteiro ao
monarca, pero redactada algunhas décadas despois dos feitos. A do
castelan Pedro Loépez de Ayala, en cambio, é estritamente
contemporanea. A estas dtas podense engadir a Crénica Xeral de
Esparia e o Chronicén Conimbrigense, moito mais parcas en datos.
Infelizmente (porque as cronicas adoitan ser a voz do seu amo)
dispofiemos de moi poucos documentos, salvo algunhas breves pero
interesantes disposicions das Cortes portuguesas, algin diploma
notarial existente nos arquivos da Catedral de Tui e de Ourense e un
par de notas incluidas no 7ombo C da Catedral de Santiago (citadas
xa por A. Lopez Ferreiro).

As cronicas proporciénannos un colorista retrato de Fernando
[, asegurando unha que «este Rey era homen muy fermozo e grande
casador e monteiro»°, e outra que era «ledo e namorado, amador de
molheres e achegador a ellas. Avia bem composto corpo e de
razoada altura, fremoso em parecer e muito vistoso» (Lopes 1966: 3),
calidades que non semellan ser adversas, pero que Oliveira Martins —
para quen o monarca, talvez polo seu fracaso, era persoa indolente e
inconstante— desmesura con severidade, ata darlle aparencia
negativa, asegurando que «era doido por mulheres (...), dava tudo
pela caca (..) uma infeliz criatura, mal equilibrada nas suas
qualidades e defeitos (...) no fundo, um pobre homem de talento»
(Martins 1983: 129-131).

6 “Cronica Geral de Espanha em portugués” en Basto (1945: 321).

En xufio de 1369, tres meses despois da morte de Pedro | en
Montiel, ponse en marcha Fernando |, respondendo as demandas
formuladas desde Galicia polos partidarios da causa lexitimista,
asegurandolle «que levantariam voz por elle (...) e que lhe dariam as
villas e o receberiam por senhor fazémdolhe dellas menagem»
(Lopes 1966: 75). De feito, acompafdbano xa desde Portugal algtins
nobres galegos, petristas ali residentes, entre os mais destacados
Alvaro Pérez de Castro, a quen pertencia en Galicia o sefiorio da vila
de Salvaterra, de grande valor estratéxico, e Nufio Freire de Andrade,
mestre da portuguesa Orde de Cristo.

No seu percorrido seguiu dous camifios paralelos, un por mar,
cunha armada de doce galeras’, pasando por Baiona e talvez por
Pontevedra, para rematar na Corufia; o outro por terra, tocando Tui,
Salvaterra, Baiona, Redondela, Ribadavia, Ourense, Allariz, Lugo,
Padron, Santiago e, por fin, A Corufa.

Un verdadeiro paseo militar, tal como se desprende das
cronicas. Cruzando o Mifio «chegou el-Rey a Tui, foi hi mui bem
recebido» (Lopes 1966: 86), e asi de facil debeu ser o resto do
camifo, porque «os logares se lhe derom de seu grado» (Lopes 1966:
85-86), ata o punto de non deixar de sorprenderse cando chegando a
Corufia «os da villa o sairom todos a receber», temendo que tal
multitude se aproximaba con malas intenciéns, ata que o tenente da
cidade, Xoan Fernandez de Andeiro (que neste episodio entra nunha
historia de gran proxeccién), se lle deu a cofiecer e o apoderouno da
praza amistosamente. Andeiro serd representante paradigmatico da
nobreza galega propulsora da opcion atlantista e estaba chamado a
desenvolver, movéndose entre Portugal e Inglaterra, un papel
protagonista na articulacion da alianza anglo-luso-galega que
culminard no desembarco do duque de Lancaster en Galicia en
1386.

Como xa se dixo, malia o éxito inicial a presenza de Fernando
I en Galicia foi breve. Ante a ofensiva de Henrique Il de Trastamara e
das Compaiifas Brancas de Bertrand Duguesclin, a finais dese mesmo
ano de 1369, o monarca portugués retornaba a Portugal,
reembarcando el na Corufia en tanto que o resto do exército o facia

7 Lopez de Ayala informanos na Cronica del rey don Enrigue, segundo de Castilla das
doce galeras aparelladas por Fernando I (v. Rosell 1914-1919: t. I, cap. IV), ainda que
non temos certeza de que todas elas constituisen a armada enviada a Galicia.

por terra. S6 Tui® e A Corufia se manteran baixo a sta xurisdicion
durante uns anos, e Compostela transitoriamente por un tempo
indeterminado, desde logo pouco.

Asi pois, as disposicions adoptadas por Fernando | con
respecto a Galicia (que as fontes transmiten de forma concisa) tiveron
polo xeral escasa eficacia, o cal non impide verificar a intencién do
monarca de ultrapasar o meramente conxuntural, pretendendo
establecer lazos duradeiros entre ambos reinos. Ferndo Lopes anota a
restauracion das murallas de Tui, Baiona e outros lugares (obras
considerables), porque o rei se propofia «possuir lomgamente» ditas
prazas (Lopes 1966: 87).

Revisten grande interese as iniciativas econémicas e politicas.
Liberalizouse o trafico comercial entre Galicia e Portugal, de forma
que «todallas cousas deffezas dhuun reino ao outro corriam estomge
pera estes logares, segumdo a cada huum prazia de levar» (Lopes
1966: 82). Con isto, en realidade, sancionabase a tradicional
permeabilidade da fronteira galego-portuguesa, onde as disposicions
en contra foran e serfan transgredidas na practica.

As vicisitudes da guerra provocaban ou agravaban as
dificultades de abastecemento das poboaciéns, e para palialas,
concretamente no caso da Corufia, organizouse o transporte de
cereal e vifo por via maritima, mandando «carregar em Lixboa
navios de trigo e cevada e vinhos, que levassem todo a aquelle logar
para seer bastecido» (Lopes 1966: 87).

De maneira especial sorprenden as medidas adoptadas en
materia monetaria, pola incuestionable determinacién politica que
expresan e polos importantes efectos que produciron, sobre todo
tendo en conta a corta duracién da intervencion portuguesa. Para
estender por Galicia a moeda portuguesa «mandou fazer moeda de
seus sinais douro e prata, assi (...) na Crunha e em Tuy» (Lopes 1966:
81). Tratase de torneses, barbudas e pilartes de vellén, prata e ouro
cufados nesas cidades, co nome do rei e as armas de Portugal,
moedas homoénimas das portuguesas, pero de menor lei; nun medio
tornés de vellon represéntase tamén a Torre de Hércules xunto coas
letras CRU [Crufia] (v. Paz 1991: 66-69). Non se trataba s6 de facer
pablica manifestacion de soberania, sen6n tamén de afrontar unha
conxuntura de inflacion, para que «as cousas tornassem a seus

8 Tomada pola forza por Henrique Il en 1372 segundo Lopez de Ayala (v. Rosell 1915-
1919: t. 1l, 1372, cap. I).

razoados precos» mediante a sinalada devaluacion, consistente en
rebaixar a proporcion de metal nobre («assi corregeo as outras
moedas ... de Tuy e da Crunha» (Lopes 1966: 149-150)).

A moeda portuguesa circulaba xa profusamente por Galicia
antes destes acontecementos’, pero a cantidade da agora emitida por
Fernando | foi sen dubida considerable, pois obrigou as Cortes de
Lisboa de 1371 a ampliar o prazo para o seu cambio pola de curso
corrente en Portugal (Marques & Dias 1990: 31). En Galicia as
barbudas seguiron sendo de uso com(n varios anos despois da
retirada portuguesa'®.

O contido socio-politico subxacente non sé neste episodio,
sen6n mesmo na conflitividade xeral en que se enmarca (referfmonos
a guerra trastamarista e incluso & dos Cen Anos) asoma tamén nesta
ocasion, nas cronicas e nalgiin outro documento, de maneira apenas
insinuada, pero dabondo clara, sacando & luz precisamente os
indicios que revelan o papel desempefado pola burguesia urbana.
Segue a ser Ferndo Lopes quen nos informa de que, na sta corta
estancia en Galicia, Fernando | concedfa «gramdes privillegios aa
cidade d’ Ourense e de Santiago e dos outros logares ... damdo
gramdes officios», asi como de que «dava os beens das igreias e
moesteiros ... aas pessoas leigas» (Lopes 1966: 81-82). Privilexios
urbanos e limitaciéns dos sefiorios eclesidsticos que con toda
probabilidade implicaban a anulacién das xurisdiciéns episcopais
sobre as cidades e o reforzamento do poder municipal e do
reguengo, obxectivo longamente perseguido polas cidades galegas.

Compréndese entén que estas acollesen a Fernando | de tan
boa gana, como tamén que de moi mala gana tivesen que acabar
aceptando a Henrique I, favorecedor do sefiorio episcopal. Ourense
foi asaltada polos bretons trastamaristas, provocandose estragos
considerables; en 1373 queixdbase o Cabido da perda de
documentacién «in istes guerris, captionibus, depredacionibus,
combustionibus et rapinis»'', e ainda en 1380 lembraba un vecifio os
«destruymentos e roubos que se fezeron en esta vila quando foi
entrada por forca et as ditas casas e outras moytas (...) foron

® Na documentacion do Arquivo da Catedral de Ourense aparece a «moeda
portuguesa» como medio pago en sesenta e tres contratos entre os anos 1306 e 1359.
19 Na citada documentacion ourensa localizanse entre 1371 e 1376.

" Arquivo da Catedral de Ourense, £scr. XIV, 73.

derribadas e derrocadas e astragadas»'’. Tamén Tui tivo que ser
tomada pola forza, en 1372, e entén, por previa disposicion das
Cortes reunidas en Toro en setembro de 1371, Henrique Il resarcfa
ao bispo Xoan «por vos fazer emienda de todo el dafio e mal que
vos, el dicho obispo (...) avedes pasado por nuestro servigio (...) de
otras companas que andaban en nuestro deservigio teniendo voz del
Rey de Portogal»". A Corufa, abastecida por mar desde Portugal, s6
pasou a poder do Trastamara tras a definitiva paz de Santarém, en
1373.

Pero o caso mais explicito da implicacién urbana atopamolo
en Santiago. No veran de 1369 a cidade fora xa recuperada por
Henrique Il, cando acudiu ali en persoa contra Fernando I, e
apresurouse a recofecerlle ao arcebispo o sefiorio', pero en 1371 os
compostelans estaban en plena rebeldfa, en favor do conde
Fernando Ruiz de Castro e Fernando | de Portugal, producindose o
episodio recollido con detalle nunha acta capitular datada o 1 de
abril dese ano que paga a pena reproducir, polo fondo e pola
forma':

Era de mill quatrogentos e nove annos [ano 1371], o primeyro dia
dabril, seendo enno thesouro de Santiago (...) coengos (...) para
dizeren e rezaren as oras (...) por quanto estava a dita (...) cidade
interdita por quanto os do Congello (...) se alcaran con el rey de
Portugal et con dom Fernando de Castro (...), entén chegaron (...)
muytos do dito Congello et diseron aos ditos dean et homes boos
que fosen cantar mysas et dizer oras alcadas a portas abertas (...)
et os sobre ditos do Congello a voz de Congello sarraron logo por
de fora as portas do dito thesouro (...) en tal maneyra que os
ensarraron enno dito thesouro et en todo o qual dia non les
leixaron dar nen aver pan nen vifio nen outra vianda nihuna (...).
Et esteveron aly por espago de nove dias (...). Et os vellos e fraqos
que non podian sayr ouveron de fazer dentro enno dito thesouro
aquelo que he nescesario et se non pode escusar.

O documento recolle con claridade o fondo social latente no
movemento politico: a nobreza condal galega encabezada polos
Castro e a burguesia urbana representada polo Concello apoiando a
Coroa portuguesa por un lado, e no contrario o episcopado (neste

121d., Escr. xm, 21.

13 Arquivo da Catedral de Tui, Pergamirios, 2/17.

4 Arquivo da Catedral de Santiago, Tombo C-2, 336v.
15 Ibid., 341.

caso concreto o arcebispo Rodrigo de Moscoso), no sector partidario
da nova dinastfa Trastamara.

As ambiciosas disposiciéns de Fernando | non tiveron tempo
para consolidarse. Certo que a restauracion de murallas foi obra
duradeira e, como xa se dixo, as barbudas seguiron circulando polo
menos ata o ano 1376, pero en canto Henrique Il acudiu a Galicia
con «todollos Bertodes» o portugués non ousou presentar batalla e
retirouse, pois «estava dessegurado» (Lopes 1966: 90).

Fernando | non voltou a Galicia. Dabondo tifia con defender o
seu reino da incursién de Henrique I, que perseguindoo ocupoulle
Braga e puxo cerco infrutuosamente a Guimardes, momento no que
tivo lugar a fuxida de Fernando Ruiz de Castro, de importantes
consecuencias, pois propiciard unha ainda longa resistencia galega
contra os Trastdmara, non s6 nos citados acontecementos de
Compostela, senén, bastante despois, na intervencién inglesa no
conflito. Polo de pronto, ao ano seguinte, en 1370, Fernando de
Castro retornaba a Galicia, onde mantifia todo o seu predicamento e
«andava muy apoderado» (Lopez de Ayala en Rosell 1914-1919:
cap. II). No alzamento antiepiscopal de Compostela o seu nome
aparece en lugar prominente; Lugo estaba da sta parte, e Tui e A
Corufia seguian recofiecendo ao monarca portugués.

Pero a balanza alterouse axifia. En 1371 Henrique Il enviou
contra o conde os seus adiantados de Galicia e de Castela, que o
derrotaron no Porto de Bois, preto de Melide (Lopes 1966: 106),
obrigandoo a retirarse, esta vez para sempre. Ese mesmo ano, no mes
de marzo, asindbase a paz de Alcoutim entre Castela e Portugal, coa
explicita renuncia de Fernando | a toda pretension sobre Galicia e o
seu compromiso (moi adiado) de expulsar de Portugal aos nobres
petristas. Mostrouse remiso a cumprir isto, de maneira que Fernando
Ruiz de Castro permanecia no seu reino en 1372, e non marcharg,
por fin, ata o ano seguinte (Lopez de Ayala en Rosell 1914-1919:
cap. VIII).

En 1373 asinabase a definitiva paz de Santarem, recofiecendo
enton A Corufia ao Trastdmara. Era o punto final da intervencion de
Fernando | en Galicia. En 1376 Fernando de Castro falecia na Baiona
de Aquitania, baixo soberanfa inglesa, ameazada nesas datas polo
amago de ataque de Henrique Il (Gaix 1899: 68).

Xa estaba en marcha o segundo capitulo da mesma historia.
Mais para que se realizase faltaba ainda un decenio, e daquela a
implicacion portuguesa foi secundaria.

O duque de Lancaster en Galicia

Cando en 1373 Fernando de Castro abandonou Portugal, nun
longo periplo maritimo que o levou por Granada e Valencia, acadou
as posesions inglesas de Aquitania. As esperanzas de evitar a
consolidacion dos Trastdmara trasladaranse a Xoan de Gante, duque
de Léancaster, fillo do rei Eduardo Ill de Inglaterra, cuxa lexitimidade
para reclamar os reinos da Coroa de Castela residia no seu
matrimonio con Costanza, filla do defunto Pedro I. O duque e a sta
esposa recolleron a oferta e o Parlamento inglés dotounos axifia de
medios, pois a manobra inseriase no contexto xeral da Guerra dos
Cen Anos, na que Castela era aliada de Francia.

Cando a expedicion inglesa se produza, xa o papel
prominente que os membros da alta nobreza condal galega
ostentaran na historia politica de Portugal estara liquidado, por efecto
da revolucioén portuguesa de 1383. Xoan Fernandez de Andeiro foi o
artifice da alianza anglo-portuguesa e, polo tanto, dos
acontecementos que agora se pofifan en marcha, pero precisamente
o0 seu asasinato a mans de Xoan de Avis sinala o desencadeamento
da revolucion. En canto a Alvaro Pérez de Castro (Condestable de
Portugal), morria en 1384 defendendo Lisboa contra os castelans de
Xoan | de Trastdmara (pretendente & coroa portuguesa), mais
sospeitabase del con razén que tampouco era fiel & nacente dinastia
de Avfs, pois comprensiblemente (e en coherencia cos precedentes)
o seu obxectivo era a entronizacion do infante Xoan, sobrifio seu,
fillo de Inés de Castro, medio irméan, por tanto, do mestre de Avfs.

A alianza anglo-portuguesa tecérase bastante tempo atrés,
como xa temos indicado. En xaneiro de 1372 o Council inglés
outorgaba o seu beneplacito (Russell 1955: 179) e en xufio dese ano
asindbase un tratado especifico para o caso (Russell 1942-1943:
361). O propio Fernando Ruiz de Castro a puxera en marcha, e a
expedicion militar contra o Trastdmara (daquela afnda Henrique 1)
parecfa ter comezado en 1376, cando falece o conde.
Descofiecemos a incidencia deste acontecemento no atraso de dez
anos que se produciu, no que en todo caso foi decisiva a marcha da
Guerra dos Cen Anos.

A revolucién portuguesa de 1383, coa entronizacién de Xoan
de Avis e a eliminacion da influencia da nobreza galega en Portugal,
fixo variar por completo a situacién, pero a alianza anglo-portuguesa
afianzouse, debido en boa medida & persistente aspiracion do
monarca castelan Xoan | (sucesor de Henrique II) a facerse coa coroa
portuguesa (estaba casado con Beatriz, filla e sucesora de Fernando |,
e era apoiado por boa parte da aristocracia portuguesa), do que s6
sera disuadido pola derrota militar de Aljubarrota, en 1385.

Aproveitando a crise casteld subseguinte a esa batalla, no
veran de 1386 o duque de Lancaster, Xoan de Gante, provisto da
lexitimidade que lle outorgaba o matrimonio con Costanza
(celebrado en 1371), dos pretrechos fornecidos pola Coroa inglesa, e
a benzoén do papa romano Urbano VI para combater os cismaticos
castelans (partidarios do pontifice de Aviiién), partia por mar cara a
Galicia, acompanado pola stia familia (esposa e fillas), un bo exército
(mil cincocentas lanzas e outros tantos arqueiros) (Lopez de Ayala en
Rosell 1914-1919: cap. VI) e os atributos de rei «de Castella e de
Leom e de Tolledo e de Gallizia» (Lopes 1966: 178). Desembarcou
na Pescaderfa da Coruiia o 25 de xullo e acudiu presto a visitar ao
Apbstolo en dia tan sinalado.

Non interesa o pormenor dos detalles, narrados por Froissart
(1867-1877) na sta Croénica, a partir das noticias bastante exactas
(salvo na transcripcion algo confusa da toponimia) que algln
informador lle proporcionaba. O duque posesionouse de Galicia
case coa mesma facilidade con que o fixera Fernando | de Portugal.
Constanos algunha violencia na toma de Ourense'® e fixose célebre a
de Ribadavia por sir Thomas Percy, tan esaxerada posteriormente no
tocante a resistencia e a xudeus. Instalou a sta Corte en Compostela,
onde ademais cesou ao ausente arcebispo, seguidor de Clemente VII,
papa de Avifibn, e nomeou outro obediente a Roma, do que non
temos cofiecemento seguro, probablemente Xoan Gutiérrez, antigo
deadn de Segovia, comprometido coa causa inglesa desde habia
tempo e home de confianza do duque (Russell 1942-1943: 431).

O que agora ven ao caso é que nada mais desembarcar na
Corufia remitiu cartas a Xoan | de Portugal, con quen se reuniu en
Braganca para xuntos desencadearen a invasion de Castela. Por

16 Nun foro do ano 1399 indicase que as «casas estavan mal apostadas e danifycadas
e queymadas e destruydas da viinda que os yngreses feseron a esta gibdade» (ACOu,
Fabrica e Capelas do Santisimo |, 36).

certo, no tratado subscrito nesa ocasién, o duque cedfa a Portugal
unha boa franxa de territorio leonés-extremefio que incluia Caceres
(Russell 1942-1943: 440).

Diversos contratempos (Froissart atribGe moita
responsabilidade ao vifio do Ribeiro, ao calor e a peste) frustraron a
campafia e recomendaron o establecemento de capitulaciéons. Cuns
matrimonios ventaxosos para as stas fillas (Filipa con Xoan de Avis e
Caterina con Henrique I, herdeiro de Castela) e unha substanciosa
compensaciéon econdémica, o duque e a sta muller renunciaban a
Coroa de Castela e retornaban a Inglaterra en 1387. A paz serd
ratificada o ano seguinte na Baiona de Aquitania'’. Mais antes de
partir, informanos Pedro Lopez de Ayala (Rosell 1914-1919: cap. VII)
de que o duque doou a Xoan | de Portugal (agora xenro seu) o reino
de Galicia, que mantifia no seu poder, Gltima e indtil pretensiéon da
unién galego-portuguesa no século XIV, impedida pola inmediata
imposicion do Trastamara, a definitiva rufna da vella nobreza condal
galega anti-trastamarista e a emerxencia doutra nova, fiel & nova
dinastia, asi como pola imposibilidade dos concellos de opofiérense
aos seus reforzados sefores, os bispos, todos eles trastamaristas.

Aquela nobreza encabezada polos Castro perdera todo o seu
poder. En Portugal morrera o Gltimo home forte da lifiaxe, Alvaro de
Castro, e outros personaxes importantes que no seu dia estiveran ao
lado de Fernando | non eran agora partidarios de Xoan de Avfs,
sendn mais ben dos fillos de Inés de Castro ou incluso, cando se viu
que isto era imposible, de Beatriz (filla de Fernando 1), casada
precisamente con Xoan | de Castela. En ambos casos temiase a
supeditacion de Portugal a Castela e, desde logo, o reforzamento do
poder da aristocracia portuguesa, todo o cal probablemente explique
aquela tallante oposicién de Afonso IV ao matrimonio do seu fillo
con Inés e o expeditivo asasinato desta. Asf, a revolucion de 1383
que sentou no trono a Xoan de Avis levouse por diante & nobreza
galega asentada en Portugal: Xoan de Andeiro, Lopo Gémez de Lira
(que obtivera Valenca e Ponte de Lima de Fenando 1), Vasco Pérez
de Camoens, etc.

z

Na guerra contra Castela que seguiu & entronizacién do
mestre de Avis (e que culminou en Aljubarrota) inflamouse o
patriotismo portugués, que o cronista ilustra con continuos

17 Archivo General de Simancas, Patronato Real, 7ratados con Portugal, 4030 e
Capitulaciones con Inglaterra, 4283.

chamamentos aos «verdadeiros portugueses», e os galegos foron
vistos como inimigos; o certo era que 0s que agora intervifian na
guerra eran xa declaradamente trastamaristas: o arcebispo de
Santiago en persoa «e outras companhas de Galliza com elle»
corrfan as terras entre Mifio e Douro, atacando Braga e Porto (Lopes
1966: LXVIII, CXIX, CXX, CXXI).

Desta forma axitada e catastrofica para a vella nobreza condal
galega e para os concellos urbanos clausurdbase a mais seria
iniciativa baixomedieval de confluencia ou aproximacién de Galicia
e Portugal.

Pedro Alvarez, conde Soutomaior e de Caminha

Mais no serfa a derradeira tentativa nesa direcciéon. Pasemos
por alto o episodio de Xoan Garcia Manrique, arcebispo
compostelan, inicialmente trastamarista e logo pasado a Portugal, en
1391, nomeado bispo de Cofimbra, onde seguramente esta enterrado,
na sé vella, que con non ser algo que se deba esquecer, apenas
semella ter sobrepasado a dimensién persoal.

Uns cen anos despois de todo o anteriormente narrado, no
remate mesmo da Idade Media, topamos co outro personaxe
mitificado, Pedro Madruga, e un novo intento de confluencia politica
con Portugal. Foi mais breve e menos intenso, con apoio social
moito mais reducido e ben mais escaso en acontecementos, mais
tamén tivo a stia oportunidade de realizarse e desde logo ilustra o
estado das mutuas relaciéns entre Galicia e Portugal.

O conde Pedro Alvarez de Soutomaior pertencia precisamente
a unha desas casas promocionadas a raiz do triunfo trastamarista. A
sGa mitificacion estriba por unha parte na percepcién que se ten del
como paradigma da nobreza baixomedieval, rodeada dunha aureola
de violencia e anarquia, idea en boa parte creada xa no seu
momento polo Estado autoritario da Idade Moderna e logo
consolidada polo romanticismo e o liberalismo decimonénicos. As
peripecias militares do conde, contra os irmandifios (en 1469) e
contra todos os seus competidores sefioriais (condes, cabaleiros,
bispos, arcebispo) inclteno nunha tipoloxia de guerreiro medieval,
tan admirable como rexeitable para os que o xulgan na actualidade.
Mais o proceso de mitificacion (ou polo menos de elevaciéon ao
rango do misterioso e sorprendente) corbase coa marabillosa
identificacién con Cristovo Coloén, o cal, lonxe de ter o efecto
pretendido, engade un trazo de inverosimilitude a verosimil —dito

sexa de paso e sen animo de controversia— nacionalidade galega do
navegante. Ainda non tendo acta de defuncion e ainda ignorando
(como acontece en tantos casos daqueles tempos) onde foi dar o seu
corpo, don Pedro Alvarez, conde de Soutomaior por parte do seu
medio irman e de Camifa por parte propia, en 1492 levaba morto
varios anos, seguramente seis (Ponte 1986: 108-109)'°.

Fagamos un apuntamento retrospectivo que axude a
comprender a evoluciéon dos acontecementos: en 1468 Henrique 1V,
malia estar apoiado polas Irmandades de Galicia, viase forzado pola
aristocracia rebelde castela a asinar un pacto denigrante, no lugar
dos Toros de Guisando, polo cal negaba a paternidade da sta filla
Xoana (La Beltraneja) e en consecuencia recofiecia como herdeira do
trono & stia medio irmé Isabel. Xoana estaba casada con Afonso V de
Portugal e Isabel con Fernando de Aragén, uniéns que representaban
as respectivas opcions politicas non sd na sta proxeccion exterior,
sen6én tamén, como ¢é natural, no interior, pois detras de cada unha
delas alifdbanse diferentes sectores. A posterior retractacion de
Henrique IV e recoflecemento /n extremis de Xoana como filla e
sucesora non evitou a guerra entre as dlas pretendentes.

En Galicia non nos consta explicitamente o apoio a Xoana por
parte dun grupo nutrido e representativo da nobreza (por non falar
do episcopado, completamente isabelino). Digamos de paso que
carece por tanto de fundamento a opinién de ter sido anti-isabelino o
mariscal Pardo de Cela, cuxo fatal enfrontamento cos Reis Catolicos
se precipitou mais tarde, ainda que efectivamente non poderia deixar
de observar con aprensiéon o ascenso dos seus antagonistas no
bispado de Mondofiedo (o propio bispo e o cabaleiro Xoan de
Viveiro) da man dos Reis Catélicos.

Asf é que Pedro Alvarez de Soutomaior é o Gnico nobre de
quen temos certeza do seu absoluto compromiso coa causa de
Xoana e, por conseguinte, de Afonso V de Portugal, no que sen
dabida foi factor determinante a mortal competencia que mantifia co
arcebispo Fonseca, principal fautor dos Reis Catélicos en Galicia.
Durante a guerra que se desata tras a morte de Henrique 1V (1474) o

8 Dous documentos do Archivo General de Simancas testemufian tamén o
falecemento: RGS, Leg. 148609, 50 (1486, agosto, 20: mandamento dos Reis
Catolicos ao fillo de Pedro Alvarez, Alvaro de Soutomaior, conde de Camifa,
conminandoo a pagar unha débeda deixada polo seu pai) e RGS, Leg. 148903, 427
(1489, marzo, 20: «sentencia ... que habia sido dada en vida del dicho conde [Pedro
Alvarez]».

conde ocupa Tui e Baiona (Pulgar 1780: Segunda Parte, cap. XVIII), e
mantén belixerancia activa ata o final do conflito (Paz de Alcacovas,
1479).

A paz, efectivamente, non supuxo alteracion de fronteiras
entre a Coroa de Castela e o reino de Portugal, pero nunha primeira
fase da guerra, no ano 1475, cando a posicion portuguesa era ainda
o suficientemente consistente pero as perspectivas dun triunfo
rotundo escasas, Afonso V, animado polo dominio que Pedro
Alvarez mantifia sobre Galicia (cando menos sobre unha boa parte),
coidaba estar en condicions de proponer aos Reis Catblicos unha
paz na que a cambio da renuncia a toda pretension sobre Castela se
lle recofecese a xurisdicion sobre o reino de Galicia, que se unirfa
ao de Portugal (Pulgar 1780: Segunda Parte, cap. XXVI).

Evidentemente isto non aconteceu. Conscientes da
incapacidade do portugués para resolver a situacion e do seu
progresivo desgaste, asi como tamén da fraxil posicion de Pedro
Alvarez, que loitaba en solitario contra adversarios moi poderosos (o
arcebispo de Santiago e o conde de Benavente, entre outros), os Reis
Catolicos rexeitaron a oferta e acabaron impofiéndose.

A partir dese momento, e co desenvolvemento progresivo das
institucions da Monarquia do Antigo Réxime, Galicia fica
solidamente incorporada a Coroa, nunha dependencia politica
soldada tanto polos instrumentos administrativos introducidos desde
fora como polo control que no interior exercerd a alta xerarquia
eclesiastica e a fidalguia intermediaria, ambas intimamente
integradas no novo esquema politico.

A evolucién sociolingtifstica do pafs ao longo do secular
proceso que acabamos de expofier, e desde a sta conclusion en
adiante, proporciona ao historiador un valioso indicador de
transparencia imposible de ignorar.

